
STAATÂRÄÄĐI PRINSIIPMIÄRÁDÂS TOIMÂOHJELMIN SÄMIKIELÂ IÄLÁSKIT-
TEM VÁRÁS

Staatârääđi lii onne kuálmád peeivi syeinimáánu 2014, máttááttâs- já kulttuurministe-
riö avžuuttâsâst meridâm sämikielâ iäláskittem toimâohjelmist.

1 Prinsiipmiärádâs valmâštâllâm

Máttááttâs- já kulttuurministeriö asâttij 24.9.2010 vijđesvuáđulâš pargojuávhu, mon 
pargon adelui ohjelmiävtuttâs valmâštâllâm. Sämikielâ iäláskittemohjelm rähtim já 
ton tooimâi olášuttem siskelduveh meid Jyrki Katais haldâttâs ohjelmân: "Olášutteh 
sämikielâ iäláskittemohjelm tooimâid já torvojeh toos tárbulijd resurssijd. Ulmen lii 
lääččiđ pisovâš toimâmaali sämikielâ iäláskitmân oovtâstpargoost máttááttâs- já kult-
tuurministeriöin."

Pargojuávkku luovâttij iävtuttâsis sämikielâ iäláskittemohjelmin 2.3.2012 
(máttááttâs- já kulttuurministeriö pargojuávkkumuštočáluseh já čielgiittâsah 2012:7) 
já iävtuttâs vuolgâttui vijđes ciälkkámušrieggei. Haldâttâs kieđâvušâi 12.12.2012 ee-
hidškovlâstis sämmilijd kyeskee projektij jotkâvalmâštâllâm. Eehidškoovlâ linjim 
mield meridui juátkiđ sämikielâ iäláskittemohjelm valmâštâllâm haldâttâsohjelm 
uulmij miäldásávt.

Prinsiipmiärádâs sämikielâ iäláskittem toimâohjelmin valmâštâllui pargojuávhu iäv-
tuttâs já ciälkkámušrieggee macâttâs vuáđuld máttááttâs- já kulttuurministeriö 
jođettâsâst. Hammiittâs prinsiipmiärádâssân kieđâvuššui sämiaašij ministerpargo-
juávhu 6.11.2013 sehe 10.4.2014 čuákkimijn sehe čuovviittâspooliitlii ministerpargo-
juávhust 10.3.2014. Iäláskittemohjelmist tollii 24.1.2014 sämitiggelaavâ 9 § 
miäldásijd ráđádâlmijd sämitiggijn.

2 Sämikielâ iäláskittem merhâšittee hástuseh

Haldâttâs kiäččá, ete puohâi Suomâst sarnum sämikielâi sajattâh lii uhkevuálásâš. 
Tain nuorttâlâškielâ já anarâškielâ lává tuođâlávt uhkevuálásiih kielah. Meid ta-
vesämikielâ lii kuávlulávt hiäjus sajattuvvâst Vuáču já Iänuduv kuávluin. Majemui 
iivij ääigi láá olášuttâm tehálijd tooimâid, moh pyehtih merhâšitteht išediđ kielâ 
iäláskittem talle ko juátkojeh já nanoduveh. Puoh huápulumos lii nuorttâlâškielâ 
iäláskittem.

Iäláttâsráhtus muttum, sämikielâ molsâšum suomâkielân, sämmilij ärbivuáválij 
iäláttâsâi hiäjus kannaattetteevuotâ já sämmilij varrim meddâl sämikuávlust uhkedeh 
sämikielâ luándulij kielâkevttimpirrâsij siäilum já sämikielâ puátteevuođâ. Ohtâvuotâ 
sämi-iäláttâssáid, kielân já ärbivuáválii tiätun hiäjusmuvá sämikuávlu ulguubeln.

Sämmilij ärbivuáválijd iäláttâssáid ađai puásuituálun, meccipiivdon, nurâmân, kyeli-
piivdon já tuáján lohtâs riges sämikielâlâš terminologia, mii lii vaarâst pääcciđ 
meddâl kiävtust.

Ohtâ merhâšittee háástus kielâ iäláskitmist lii kelijdeijee sämikielâ já sämikielâlii 
máttááttâs já arâšoddâdem turvim. Sämmilijn párnáin já nuorâin suulân 70 % áásá 
sämikuávlu ulguubeln. Tarbâšeh jotelis tooimâid vâi visásmiteh tom, ete meid taah 
párnááh já nuorah uážžuh navdâšiđ vuáđulaavâst turvâstum vuoigâdvuođâst jieijâs 
kielân já kulttuurân.

Ohtâ kielâ iäláskittem keevâtlâš háástus lii tot, ete sämikielâ sárnoi meereest finne-
jum tiätu lii távjá epitärkki, mii hiäjusmit sämikielâ tuárjoo tooimâi luhos-
tummáhđulâšvuođâid maaŋgâin jieškote-uv ohtsâškodde-eellim uásisuorgijn, tego 
máttááttâs orniimist sehe sosiaal- já tiervâsvuođâpalvâlusâi čuosâtmist. Aalmugtiätu-
vuáhádâhân lii tááláá vuáháduv mield máhđulâš merkkiđ ulmui tuše oovtâ eenikielâ. 
Jieškote-uv sämikielâid láá puáhtám iäruttâllâđ tiätuvuáháduvvâst eskân porgemáánu 
2013 rääjist.

Ohtâ puoh enâmustáá äigikyevdilis háástus lii jieškote-uv suorgij tohálij já sämikielâ 
tuárvi mättee áámmátulmui mere turvim. Säämi kielâlaavâ ulmen lii olášuttiđ sämmi-
lij kielâlijd vuoigâdvuođâid, já tot kenigit virgeomâháá jiešráđálávt huolâttiđ tast, ete 
säämi kielâlaavâ miäldásiih kielâliih vuoigâdvuođah olášuveh keevâtlávt. Laahâ ana 
sistees meid njuolgâdusâid pálhálâš virgerijjâvuotân já luovâsmitmân pargoost vâi 
puáhtá haahâđ sämikielâ tááiđu. Säämi kielâlaavâ toimâmist rahtum čielgiittâsâi 
mield virgeomâháin láá kuittâg ain-uv uáli uccáá sämikielâ mätteeh já kielâ kevttih 
uccáá. Nuuvt kuhháá ko säämi kielâlaahâ olášuvá sämikuávlust vááijuvlávt, sämi-
kielâ mättee ulmuuh ášástâleh ovdâmerkkân virgeomâháin keevâtlij suujâi tiet 
mielâstubbooht suomâkielân, iäge luánduliih kielâkevttimpirrâseh šoođâ, peic kielâ 
kevttim rájášuvá priivaateellim pirrâdâhân. Taat vuod hiäjusmit perustem 
maaŋgâpiälásii kielâtááiđu paijeentolâmân já oovdedmân.

Sämikielâlâš mediast lii merhâšittee rooli sämikielâi siäilutmist já kielâtááiđu oov-
dedmist. Sämikielâliih mediasiskáldâsah láá kuittâg tuše uccáá fálusist jieškote-uv 
ahejuávhoid já ucemustáá sarnum sämikieláid.

Aalmuglii lahâasâttem lasseen meid aalmugijkoskâsiih sopâmušah suojâleh sämi-
kielâ. Sopâmušâid koccee orgaaneh láá oovdânpuáhtám huolâs sämikielâi uhke-
vuálásâžžân šoddâmist. Sämikielâi iäláskittemohjelm ulmen lii uásildis ovdediđ 
Suomâ sämikielân kyeskee aalmugijkoskâsij kenigâsvuođâi olášume.

Sämikielâ iäláskittempargoost puáhtá oppâđ meid eres Tave-enâmij vuáttámušâin.
Taažâ haldâttâs tuhhiittij ive 2009 vijđes, vittâ čuávuváá ive luávdee sämikielâi 
toimâvuávám, moos lahtoo tot ete sämikielâ kevttim láá tuárjum maaŋgâin eellim-
suorgijn. Ruotâst sämikielâ iäláskittem lahtoo staatâ uđđâ ucceeblohopolitiikân, mon 
ulmen lii turviđ puoh aalmuglij ucceeblohokielâi puátteevuođâ. Sämikielâ iäláskiteh 
el. tuárjumáin rävisolmoošaalmug kielâ oppâm, viijđedmáin máhđulâšvuođâid sämi-
kielâlii peivitiipšon já vuáđudmáin sämitige ohtâvuotân vuáválâšvuođâ kielâpargo 
pargee säämi kielâkuávdáá maađâsäämi kuávlun.

3 Ulmetile ive 2025

Haldâttâs asâttij ulmen, ete puoh kuulmâ sämikielâ iälááskmist lii tábáhtum čielgâ 
ovdánem ive 2025 räi. Anarâškielâ já nuorttâlâškielâ iävá lah innig talle tuođâlávt 
uhkevuálásiih kielah. Kielâsárnooh láá čielgâsávt eenâb ko tääl sehe sämikuávlust ete 
ton ulguubeln. Sämikielah uáinojeh já kullojeh mediast já taid kevttih luándulávt al-
molijn palvâlusâin. Sämikielâ kevttim annoo áárvust já kielâ kevttimân movtijditeh. 
Sämikielâ táiđu kiäččoo hiättun já áánsun maaŋgâin pargoin. Raajijd rastâldittee 
oovtâstpargo tuárju kielâ ovdedem já palvâlusâi pyevtittem sämikielân.

- Sämikielâ eenikiellân sárnoo päärnih já nuorah uážžuh arâšoddâdem já máttááttâs 
sämikielân já sijjân lii jieijâskielâlâš falâldâh mediast. Päärnih já nuorah kevttih ak-
tiivlávt jieijâs kielâ sehe pääihist, ärbivuáválijn iäláttâsâin, skipárijguin, puđâldâsâin, 
peivitipšoost, škoovlâst, iiđeed- já eehidpeivitooimâst sehe eres pyereestvaijeem-
palvâlusâin. Paarnij vanhimeh sehe ááhuh já äijiheh sirdeh jieijâs kielâ já ärbivyevi 
parnijd já paarnijparnijd sehe finnejeh tiäđu já torjuu šoddâdempargosis. Sämi-
kielâlâš rävisolmoošaalmug máttá luuhâđ já čäälliđ jieijâs kielâ.

- Sämikielâ nube kiellân teikâ vieres kiellân sárnooh láá ovdedâm kielâtááiđus eeni-
kielâ táásán já kevttih kielâ aktiivlávt pääihist, astoääigi, škoovlâst sehe pargoost eres 
kielâ paaldâst. Sämikielâ nube kiellân teikâ vieres kiellân sárnoo paarnij já nuorâi 
kielâ tuárjuh eromâšávt sämikielâlii peivitipšo ohtâduvah, škovlâ, almoliih palvâlu-
sah já media.

- Säämi peivitipšo, kielâpiervâleh já škovlâ tuáimih aldâsii oovtâstpargoost tuár-
jumáin kielâ oppâm já tohâmáin máhđulâžžân aktiivlii já riges sämikielâ tááiđu 
juksâm. Eromâšávt škovlâahâsij paarnij vanhimeh iäláskiteh sämikielâs já tuárjuh 
parnijdis kielâ oppâm. Rijjâ čuovviittâspargo oppâmlájádâsâi sämikielâlâš falâldâh lii 
lasettum.

- Sämikielâ táiđu já kevttim virgeomâháin lii uási argâpeeivi. Virgeomâhááh ovdedeh 
sämikielâ kevttim toimâstis.

- Sämikielâlii kulttuur já aalmuglâštooimâ sajattâh lii ain nanosmâm já sämitaiđuu 
tuárjum lii väldivirdásmittum uássin taiđuu almolijd palvâlusâid já toorjâhaamijd.

- Sämmilij já sii kulttuur tubdâtetteevuotâ lii lasanâm ubâ aalmug juávhust eromâšávt 
máttááttâs, kulttuur já media vievâst.

- Sämikielâlâš mediafalâldâh puoh kuulmâ sämikielân lii lasanâm já raajijd rastâldit-
tee ohjelmoovtâstpargo Ruotáin já Taažáin lii lasanâm. Falâlduvvâst váldojeh vuotân 
puoh ahejuávhui táárbuh.

4 Tooimah

Sämikielâi iäláskem váátá sämmilij aalgâlâšvuođâ já meritiätulii pargo jieijâs kielâ já 
identiteet naanoodmân. Taan pargoost sämmilij instituutioin, tego sämmilijd ovdâs-
teijee sämitiggeest, säämi máttááttâskuávdáást, sämimuseost já sämiseervijn lii 
stuorrâ merhâšume. Almoshaldâttuv ovdâsvástádâsâst lii huolâttiđ tast, ete lahâasât-

tem, ruttâdem já ton eres tooimah tuárjuh kielâ iäláskem. Kielâ iäláskittem lii meri-
tiätulâš toimâ, mon puátuseh puátih uáinojeijen eskân iivij teikâ jobâ iheluuvij ääigi. 
Sämikielâ iäláskittem toimâohjelm tooimâi olášuttem algâttuvvoo tááláá haldâttâspa-
je ääigi. Stuárráámus uási tooimâin lii olášuttemnáál staatâhaldâttuv já sämitige 
toimáin. Sehe sämikuávlust ete ton ulguubeln kieldâin lii tergâdis pargo sämikielâ 
iäláskem visásmitmist.

Taan toimâohjelmist meridum tooimâi lasseen meid tieđettemniävvuin lii tergâdis 
pargo sämikielâi iäláskitmist. Eromâšávt parnijd já nuorâid čuosâttum falâldâh lii 
tergâd. Yleisradio laavâst meridum eromâš pargoid kulá pyevtittiđ palvâlusâid sämi-
kielân ko sämmilijd čuosâttum palvâlusâi olášuttem ij lah kávpálávt máhđulâš. Iälás-
kittemohjelm uulmij juksâm váátá, ete Yleisradio uássin almolijd palvâlempargoidis 
čonâdât sämikielâi iäláskitmân já iäláskittemtooimâi tuárjumân ohjelmpyevtittâsâstis. 
Tergâd ličij meid digitaallii sämikielâlii oppâmpirrâs já ellee arkkâduv lääččim. Oh-
jelmpyevtittâs já eres palvâlusâi siskáldâs já vijdoduv árvuštâleh uássin Yleisradio 
almos palvâlem ubâlâsvuođâ finnoduv jieijâs tooimâst.

Toimâohjelmáin nanodeh sämikielâlâš arâšoddâdem já kielâpiervâltooimâ, ovdedeh 
sämikielâ máttááttâs ubâ enâmist sehe lasetteh virgeomâhái já almossiärváduvâi sä-
mikielâ kevttim. Tooimâid čuosâtteh meid tohálii arâšoddâdem- já máttááttâspargo-
vievâ mere lasseetmân sehe sämikielâ tipšom, vyerkkim já tutkâm pyereedmân. Las-
seen nanodeh sämitaiđuu já -kulttuur torjuu sehe seervij kielâpargo. Eromâš 
huámmášume kiddejeh koskâttemumos lappumvaarâst leijee anarâš- já 
nuorttâlâškielâ sajattâhân.

Tooimâin láá árvuštâllum toi kolovaikuttâsah já olášuttemäigitavlu. Tooimâid 
ruttâdeh uásild čuosâtmáin jo leijee meriruuđâid tooimâi olášutmân, mutâ uási too-
imâin váátá meriruttâlasattâsâid staatâ budjetân. Tai tooimâi uásild prinsiipmiärádâs 
linjee staatârääđi ulmetääsi. Meriruttâlasattâsâid merideh staatâekonomia raamij siste 
já ihásijn budjetijn.

Toimâ 1

Ko kielâpiervâltoimâ vijđán staatâ budjetist kielâpiervâltooimâ oovdedmân čujottum 
meriruuđâ pajedeh. Kielâpiervâltooimâ ulâtteh meid sämikuávlu ulguubel. Lasseen 
taheh máhđulâžžân kielâpiervâlstivreijeijee pálkkááttem, kote oovded kielâoppâm 
pedagooglijd vuovijd oovtâstpargoost kielâpiervâlij pargeiguin já tuárju vaanhimijd.

Västid: Máttááttâs- já kulttuurministeriö já sämitigge

Äigitavlu já kolovaikuttâsah: Meriruuđâ pajedeh ive 2015 rääjist 700 000 eeuron. 
Ko toimâ vijđán ulmen asâtteh meriruuđâ pajedem 1,4 miljovn eeuron.

Toimâ 2

Ko valmâštâleh arâšoddâdem lahâasâttem, merideh arâšoddâdemvuávám vuáđustâsâi 
sajattuv. Taan ohtâvuođâst váldojeh vuotân meid sämikielâlii arâšoddâdem tuár-
jumân lohtâseijee ovdedemtáárbuh já tooimah oovtâstooimâst sämitiggijn.

Västid: Máttááttâs- já kulttuurministeriö

Äigitavlu: Lii tárguttâs, ete arâšoddâdemlaahâ šadda vuáimán ive 2015 aalgâ rää-
jist.

Kolovaikuttâsah: Rähtih virgepargon.

Toimâ 3

Káiđusohtâvuođáin ávhástâllee máttááttâs ovdedeh turviđ eromâšávt sämikielâ 
máttááttâs, mon adeleh sämikuávlu ulguubeln. Káiđusohtâvuođáin ávhástâllee sämi-
kielâ máttááttâs fäälih toid kieldáid, main iä lah iävtuh orniđ aldamáttááttâs. 
Káiđusohtâvuođáin ávhástâleh heivejeijee oosijn meid sämikielâlii arâšoddâdem 
olášutmist.

Västid: Máttááttâs- já kulttuurministeriö, Máttááttâshaldâttâs, Laapi kuávlu-
haldâttâhvirgádâh, sämitigge já máttááttâs uárnejeijeeh

Äigitavlu: Máttááttâs- já kulttuurministeriö já Máttááttâshaldâttâs rähtiv oovtâst-
pargoost Laapi kuávluhaldâttâhvirgáduvváin já sämitiggijn vuávám 
káiđusohtâvuođâiguin ávhástâllee máttááttâs orniimist ive 2014 loopâ räi. Vuávám 
vuáđuld algâtteh káiđusohtâvuođâiguin ávhástâllee máttááttâs keččâlem ive 2015.

Kolovaikuttâsah: Čielgiittâs ráhtoo virgepargon. Čielgiittâsâst árvuštâleh uđâsmit-
mij kolovaikuttâsâid.

Toimâ 4

Lääččih iävtuid sämikielâ oppâmân meid sämikuávlu ulguubeln. Suogârdeh 
máhđulâšvuođâid asâttiđ kieldáid kenigâsvuođâ orniđ vuáđumáttááttâsâst sämikielâ 
máttááttâs sämikuávlu ulguubeln.

Nubben máhđulâšvuottân suogârdeh kieldâi máhđulâšvuođâ finniđ staatâ ruttâdem 
sämikielâ já sämikielâlii máttááttâs ornim várás ubâ enâmân. Taat váđáččij 
máttááttâs- já kulttuurtooimâ ruttâdmist adelum laavâ (1705/2009) 45 § sehe
staatârääđi miärádâs (191/1999) muttem nuuvt, ete tot adeliččij máttááttâs- já kult-
tuurministeriön máhđulâšvuođâ mieđettiđ kuorâttâllâm mield staatâtorjuu sämi-
kielâlâš já sämikielâ máttááttâsâst šaddee koloid meid sämikuávlu ulguubeln.

Västid: Máttááttâs- já kulttuurministeriö, Laapi KVI

Äigitavlu: Molsoiävtuid selvâtteh ive 2014 loopâ räi.

Kolovaikuttâsah: Selvâttem ráhtoo virgepargon.

Toimâ 5

Sämikielâlii oppâmateriaal pyevtitmân uáivildum meriruttâ pajedui 290 000 eurost 
400 000 eeuron ive 2014. Meriruuđâ pajedeh mudolávt puátteevuođâst-uv. Meri-
ruuđâ paajeedmáin lasetteh anarâš- já nuorttâlâškielâlij oppâmateriaal pyevtittem se-
he pehtiliteh oppâmateriaal kielâtipšom- já terminologiapargo.

Västid: Máttááttâs- já kulttuurministeriö, Máttááttâshaldâttâs

Äigitavlu já kolovaikuttâsah: Meriruttâ sämikielâlii oppâmateriaal pyevtitmân 
uáivildum meriruuđâ ulmetäässin asâtteh kuhheeb áigáduvvâst ucemustáá 800 000 
eurod.

Toimâ 6

Muteh staatârääđi miärádâs sämikielâlii já sämikielâ máttááttâsân 
vuáđumáttááttâsâst, luvâttuvvâst já áámmátlâš škovliimist mieđettum staatâtorjuu 
vuáđustâsâin (191/2009) nuuvt, ete sämikuávlust sämikielâ já sämikielâlii máttááttâs 
juávhu pyehtiv rähtiđ kyehti uáppee talle, ko kieldâst ij mudoi lah máhđulâš rähtiđ 
máttááttâsjuávhu.

Västid: Máttááttâs- já kulttuurministeriö, Laapi KVI

Äigitavlu: Nubástus šadda vuáimán luuhâmive 2015–2016 rääjist.

Kolovaikuttâsah: Olášutteh tááláá meriruuđâ raamij siste.

Toimâ 7

Sämikielâ nubben kiellân -oppâmmolsoiävtust rähtih vuáválâš kielâiäláskittempálgá 
vuáđumáttááttâsân. Máttááttâsvuáváámij vuáđustâsâi uđâsmittem ohtâvuođâst selvât-
teh máhđulâšvuođâ lääččiđ vuáđumáttááttâsân sämikielâ nubben kiellân -oppâmere 
uáppeid, kiäi sämikielâ táiđu ij lah eenikielâ tääsist já kiäh tääl finnejeh jieijâs kielâ 
máttááttâs vieres kiellân.

Västid: Máttááttâshaldâttâs já sämitigge

Äigitavlu: Selvâtteh ive 2014 loopâ räi.

Kolovaikuttâs: Ráhtoo virgepargon.

Toimâ 8

Asâtteh kuhheeb áigáduv ulmen pajeuáppeetutkos iskosij rähtim sämikielân tađe 
mield ko sämikielâlâš máttááttâs luvâttuvvâst lassaan.

Sämikielâ eenikiellân -iskosân siskálmiteh kyehti esseeiskos.

Taheh máhđulâžžân sämikielâ vieres kiellân iskos čođâldittâm uánihis já kuhes 
oppâmere mield.

Västid: Máttááttâs- já kulttuurministeriö, pajeuáppeetuđhoslävdikodde

Äigitavlu: Sämikielâ vieres kiellân kuhes oppâmere iskos čođâldittem já kyehti essee-
iskos siskálmittem sämikielâ eenikiellân -iskosân taheh máhđulâžžân ive 2018 räi. 
Ulmen lii, ete pajeuáppeetutkos iskosij čođâldittâm sämikielân lii máhđulâš ive 2020.

Kolovaikuttâsah: Valmâštâlloo virgepargon.

Toimâ 9

Olášutteh sämikielâ já sämikielâlii máttááttâs olesárvuštâllâm oovtâstpargoost sämi-
tiggijn. Árvuštâllâm pyevtit ääigitásásii tiäđu máttááttâs oovdedmist já miärádâsräh-
tim várás.

Västid: Máttááttâs- já kulttuurministeriö, škovlim árvuštâllâmkuávdáš.

Äigitavlu: Árvuštâllâm siskálmiteh škovlim árvuštâllâmvuáváámân 2016–2019.

Kolovaikuttâsah: Olášutteh uássin škovlim árvuštâllâmtooimâ ruttâdem.

Toimâ 10

Vuáđumáttááttâs máttááttâsvuávám vuáđustâsâi uđâsmittem ohtâvuođâst lasetteh 
sämmilijd já sii kulttuurân kyeskee tiäđu vuáđumáttááttâsâst.

Sämimáttááttâsâst lasetteh sämmilij ärbivuáválâš tiätun já sämmilii kulttuurân kyes-
kee uási jieškote-uv oppâamnâsij siskáldâsâin. Máttááttâsvuávám vuáđustâsâi olášut-
tem tuárjuh oppâmateriaalijguin.

Västid: Máttááttâshaldâttâs

Äigitavlu: Olášutteh 2014 loopâ räi.

Kolovaikuttâsah: Ráhtoo virgepargon.

Toimâ 11

Uássin kerhotooimâ vuáháduttem sämikielâlâš kerhotoimâ váldoo ohtân 
Máttááttâshaldâttâs mieđettem kerhotooimân uáivildum torjui tiäddučuágástâhhân.

Västid: Máttááttâshaldâttâs

Äigitavlu: Kriteerijd tärhisteh ive 2014 loopâ räi.

Kolovaikuttâsah: Olášutteh čuujootmáin meriruuđâid, moh láá Máttááttâshaldâttâs 
kiävtust.

Toimâ 12

Uárnejeh sämikielâst luuhâm- já čäällimtáiđuttemmeen pááccám sämmilijd 
máhđulâšvuođâ oppâđ jieijâs kielâ luuhâm- já čäällimtááiđu nuuvt ete lasetteh 
vuolgâtääsi miäldásâš máttááttâs falâlduv táárbu mield ubâ enâmist rijjâ čuovviittâs-
pargo oppâmlájádâsâin já Säämi máttááttâskuávdáást eromâšávt virtuaalmáttááttâs 
vievâst. Koččâmâšâst leijee škovlim väldih rijjâ čuovviittâspargo oppâlájádâssáid 
mieđettum kvaliteet- já ovdedemtorjui čuosâttâhhân.

Västid: Máttááttâs- já kulttuurministeriö, rijjâ čuovviittâspargo oppâlájádâsah, 
Säämi máttááttâskuávdáš SMK

Äigitavlu já kolovaikuttâsah: Juátkojeijee toimâ, máhđulijd lasereesuurstáárbuid 
selvâtteh ive 2014 loopâ räi.

Toimâ 13

Nanodeh sämikielâlii arâšoddâdempargovievâ já máttááttâspargovievâ 
máhđulâšvuođâid finniđ formaallâš tohálâšvuođâ pargoid, maid tipšoh. Škovlimtáár-
buid, škovlimij olášuttem molsoiävtuid já koloid kärttejeh ive 2014 ääigi. Eres 
tárboid rähtih škovlimijd, moh taheh máhđulâžžân formaallii tohálâšvuođâ juksâm 
nuuvt ete uáppá pargo paaldâst.

Oovtâstpargo sämikielâlii máttáátteijeeškovlim já párnáikärdimáttáátteijeeškovlim 
sehe sämikielâ já sämikielâlii máttááttâs adeleijee škoovlâi já peivitipšo kooskâst la-
setteh vâi pyeredeh hárjuttâllâmmáhđulâšvuođâid já ovdedeh máttááttâs.

Máttááttâs- já arâšoddâdempargovievâ škovliimist kiddejeh eromâš huámmášume 
kielâ oppâm nanodeijee pedâgooglijd vuáháduvváid já vuovijd.

Västid: Máttááttâs- já kulttuurministeriö, Oulu ollâopâttâh já Laapi ollâopâttâh

Äigitavlu já kolovaikuttâsah: Škovlimmolsoiävtuid já koloid kärttejeh ive 2014 ääigi.

Toimâ 14

Fäälih sämikielâ vuáđunaavcâid pyevtitteeijee tievâsmittemškovlim máttáátteijeid já 
arâšoddâdmist pargee pargoviehân. Ulmen lii valmiđ máttááttâs- já šoddâdempargo-
vievâ pyerebeht väldiđ huámmášumân máttáátmist já eres tooimâst párnáid, kiäh 
puátih sämikielâlijn kielâpiervâlijn já peivitipšoost.

Peivideh máttááttâs- já šoddâdempargovievâ mättim sämikielâ eenikiellân -
máttáátmist, kyehti- já maaŋgâkielâlâšvuođâst, kielâlávgummáttááttâs vuovijn sehe 

sämmilij ärbivuáválâš tiäđust uánihis, kuávluhaldâttuv ornim tievâsmittemškov-
limáin nuuvt ete visásmiteh kelijdeijee sämiäššitubdâm.

Västid: Máttááttâs- já kulttuurministeriö, Máttááttâshaldâttâs já Laapi KVI

Äigitavlu: Olášutteh ive 2014 rääjist.

Kolovaikuttâsah: Olášutteh nuuvt, ete čujotteh Máttááttâshaldâttâs ruttâdem 
máttááttâstooimâ pargoviehâškovliimân uáivildum meriruuđâ uđđâsist.

Toimâ 15

Selvâtteh oovtâstooimâst sämikuávlu kieldâiguin já pargomarkkânuásipelijguin 
máhđulâšvuođâid lääččiđ movtijdittemvuáháduv škuávlejum sämikielâlâš 
máttááttâstooimâ já arâšoddâdem pargoviehân vâi visásmiteh tom, ete tohálâš pargo-
viehâ haalijd tuárvi porgâđ škovlimis västideijee pargoin sämikuávlust.

Västid: Staatâvarijministeriö

Äigitavlu: Selvâttem olášuttoo ive 2015 loopâ räi.

Kolovaikuttâsah: Selvâttem olášuttoo virgepargon.

Toimâ 16

Tuárjuh nuorttâlâšâi kielâ- já kulttuurkuávdáá vuáđudem Čevetjáávrán oovtâstpar-
goost nuorttâlâškulttuurvuáđudâssáin já nuorttâlâšâi sijđâčuákkimáin. Lääččih 
nuorttâlâškulttuurkuávdáá ohtâvuotân nuorttâlâškielâlii palvâlem- já kielâkevttim-
pirrâduv. Kuávdážân puáhtá lääččiđ sierâlágánijd nuorttâlâškielâlijd palvâlusâid já 
vuáđudeh tiätupalvâlem.

Västid: Eennâm- já meccituáluministeriö, máttááttâs- já kulttuurministeriö, 
nuorttâlâšâi sijdâčuákkim

Äigitavlu: Valmâštâllâm algâtteh ive 2014 ääigi.

Kolovaikuttâsah: Kuávdáá vuáđudem- já paijeentoollâmkoloid selvâtteh 
valmâštâllâm ääigi.

Toimâ 17

Pehtiliteh nuorttâlâškielâ nuurrum amnâstuvâi (jienâvuárkkámateriaal já kirjálâš ma-
teriaal) analysistem já tutkâm mittomeerrin kielâ pyereeb normâdem. Taan 
tárguttâsâst amnâstuvâin rähtih meid luávdee tiätuvuárhá, main meid pyeredeh 
amnâstuv finnimvuođâ já kevttimvuođâ.

Västid: Máttááttâs- já kulttuurministeriö, Päikkieennâmlij kielâi kuávdáš (Kotimais-
ten kielten keskus), Oulu ollâopâttâh/Giellagas-instituut, Helsig ollâopâttâh, sämi-
tigge já sämiarkkâdâh.

Äigitavlu: Juátkojeijee ovdedemtoimâ, tiätuvuárkká ráhtoo ive 2016 loopâ räi.

Kolovaikuttâsah: Olášutteh lájádâsâi táválij toimâkoloi uássin. Tiätuvuárhá rähti-
mist šaddee koloid árvuštâleh sierâ.

Toimâ 18

Sämikuávlust toimâváldáliih aalmugliih, kuávluliih já páiháliih virgeomâhááh visás-
miteh, ete sii oovtviärdásâšvuođâvuáváámeh aneh sistees sämikielâ máttááttâs já eres 
tooimâid, moh pyeredeh sämikielâlij palvâlusâi finnimvuođâ. Virgeomâhááh kalgeh 
oovtviärdásâšvuođâvuávám rähtidijn porgâđ oovtâstpargo sämitiggijn.

Sämikuávlu ulguubeln tuáimee virgeomâhááh, moi toimâkuávlust áásá merhâšitee 
meeri sämikielâlijd ulmuid sämikielâlij olesmere háárán visásmiteh, ete 
palvâlemtáárbuh sämikieláid láá valdum vuotân oovtviärdásâšvuođâvuáváámist.

Västid: Sisministeriö oovtâstpargoost riehtiministeriöin, sämikuávlu virgeomâhááh 
já sämikuávlu ulguubeln tuáimee virgeomâhááh táárbu mield, sämitigge

Äigitavlu: Juátkojeijee toimâ.

Kolovaikuttâsah: Olášuttoo virgepargo uássin.

Toimâ 19

Sämikielâlii kulttuur tuárjumân já sämiseervij tooimân uáivildum meriruttâ staatâ ive 
2014 budjetist lii 176 000 eurod. Viggojeh pajediđ meriruuđâ mudolávt.

Västid: Máttááttâs- já kulttuurministeriö, sämitigge

Äigitavlu: Olášuttoo iivijn 2015–2017.

Kolovaikuttâsah: Árvuštâleh ekonomia já tooimâ vuávám uássin.

Toimâ 20

Uáivikaavpugkuávlun vuáđudeh sämmilij kuáhtámsaje/toimâkuávdáá, mon ohtâ par-
gon lii sämikulttuur- já kielâi ovdedem.

Västid: sämitigge sehe máttááttâs- já kulttuurministeriö oovtâstpargoost sämiservij-
guin

Äigitavlu: vuáđudem valmâštaleh iivij 2014–2016 ääigi

Kolovaikuttâsah: kolovaikuttâsâid selvâtteh valmâštâllâm ohtâvuođâst

Toimâ 21

Sämikielâlii párnái- já nuorâikulttuur, luhâmáin mieldi lihâdemkulttuur, tuárjum 
váldoo ohtân tiäddučuágástâhhân ko mieđetteh staatâtorjuid taiđuu, kulttuur, lihâdem 
já nuorâipargo suorgijn.

Västid: Máttááttâs- já kulttuurministeriö sehe eres ministeriöh ko mieđetteh 
staatâtorjuid

Äigitavlu: Juátkojeijee toimâ. Vyeimist leijee staatâtoorjâkriteerijd tárkkojeh tooimâ 
ulme uásild iivij 2014 já 2015 ääigi. 

Kolovaikuttâsah: Olášuttoo čuosâtmáin staatâ budjet kevttimnáál leijee meriruuđâid 
eromâšávt kulttuur, lihâdem já nuorâipargo suorgijn.

5 Ohjelm čuávvum já árvuštâllâm

Ohjelm olášume čuávumist västid máttááttâs- já kulttuurministeriö. Čuávvum olášu-
teh oovtâstpargoost eres haldâttâhsuorgijguin já sämitiggijn. Ministeriö raportist 
iäláskittemohjelm tooimâi olášuumeest staatârááđán.

